
Аңдатпа. Республиканың агроөнеркәсіп кешенін дамыту мәселелері қарастырылған, оның 
бәсекеге қабілеттілігін қамтамасыз ету мақсатында мемлекеттік қолдау бағдарламаларын 
жүзеге асырудың тиімділігі зерттелген. АӨК дамуының негізгі көрсеткіштері: ауыл 
шаруашылығы өнімдерінің 2011-2015 жылдарға жалпы шығарылымы,  негізгі капиталға 
инвестиция көлемі талданған. Мемлекеттік қолдау шаралар көрсетілген: көктемгі егіс және 
егін жинау жұмыстары үшін субсидиялау тетігін оңтайландыру, фитосанитарлық және 
ветеринарлық қызметін нығайту, ауыл шаруашылығы дақылдарын сақтандыру саласында 
қолданыстағы заңнаманы жетілдіру, квази-мемлекеттік компаниялар мен шетелдік 
инвесторлардың қатысуымен инвестициялық қорлар құру.  
 
Аннотация. Рассмотрены проблемы развития агропромышленного комплекса республики, 
исследована эффективность реализации программ государственной поддержки в целях 
обеспечения его конкурентоспособности. Проанализированы основные показатели разви-
тия АПК: валовый выпуск продукции сельского хозяйства за 2011-2015гг., объем инвести-
ций в основной капитал. Показаны меры государственной поддержки: оптимизация меха-
низма субсидирования для весеннего сева и уборки, укрепления фитосанитарных и вете-
ринарных служб, совершенствование действующего законодательства в области страхова-
ния сельскохозяйственных культур, создание инвестиционных фондов с участием квази-
государственных компаний и иностранных инвесторов.  
 
Abstract. The issues of development of  agri-industrial complex of the Republic have been con-
sidered, the effectiveness of implementation of government support programs aimed to ensure its 
competitiveness have been investigated. The main indicators of AIC development have been ana-
lyzed: gross output of agricultural products for 2011-2015, investments volume in fixed assets. 
Measures of government support are shown: optimization of subsidizing mechanism for spring 
sowing and harvesting, strengthening of phytosanitary and veterinary services, improvement of 
current legislation in the field of insurance of agricultural crops, establishing investment funds 
with participation of quasi-State companies and foreign investors. 
 
Тұтқалы сөздер: агроөнеркәсіптік кешен, АӨК субъектілері, мемлекеттік қолдау, мал шаруа-
шылығы, өсімдік шаруашылығы, технологияны таңдау, инвестициялық субсидиялар, қар-
жылық сауықтыру, несиелік жәнелизингтік міндеттемелер, квазимемлекеттік компаниялар. 
 
Ключевые слова: агропромышленный комплекс, субъекты АПК, государственная поддерж-
ка, животноводство, растениеводство, технологии селекции, инвестиционные субсидии, 
финансовое оздоровление, кредитные и лизинговые обязательства, квазигосудар-
ственные компании. 

Қазақстанның ауыл шаруашылығына 
қолайлы климаты мен құнарлы жерлері әлем 
нарығында бәсекелестікке қабілетті агроөнер-
кәсіп секторын дамытуға толықтай мүмкіндіктер 
береді. Еліміздің барлық жері - жер қорына  
жатады. Оның көп бөлігін ауыл шаруашы-
лығына жарамды жерлер құрайды. Олардың 
негізгі түрлері -  егістік жерлер, жайылым-
дықтар мен шабындықтap, сонымен бірге көп 
жылдық алқаптар. Егістік жерлердің жекелеген 
бөліктері көп уақыт бойы өңделмей, тыңайған 
жер есебінде қалдырылады. Ауыл шаруашы-
лық жерлерінің құрылымындағы ең бағалы 
жерлердің үлесі егістіктердің ішінде көп емес. 
Бірақ оның жан басына есептегендегі шамасы 
әлемдегі ең жоғарғылардың бірі болып 
саналады.  

Агроөнеркәсіп кешені қоғамның өмір-
шеңдігін қолдау шартын анықтайтын негізгі  
халықшаруашылық кешеніне жатады. Оның 
мағынасы халықты азық-түлік өнімдерімен 
қамтамасыз етуде ғана емес, сонымен қатар, 
халықтың жұмысбастылығы мен жалпы ұлттық 
өндірістің өтімділігіне де тиісті әсер етуінде [1].  

Ауыл шаруашылығы өнімдерін  сапалы, 
әрі қажетті мөлшерде өндіру арқылы еліміздің 
фермерлеріне жақсы жағдайлар жасала 
бермек. Осы саланы инвестициялау арта 
түспек, сол арқылы осы бағытта өз қызметтерін 
атқарып отырған тұлғалар өз өнімдерін 
бәсекеге қабілетті болатындай болуға барлық 
жағдай жасалатынын Елбасы атап көрсетіп 
отыр [2]. Президентіміз «Қазақстан жолы – 
2050: Бір мақсат, бір мүдде, бір болашақ» атты 
жолдауында «Қазақстанның агроөнеркәсіп 
кешенін инновациялық бағытқа түсіру маңызды. 
Бұл – біздің дәстүрлі саламыз. Азық-түлікке 
деген қажеттілік арта береді. Бұл секторға 
инвестиция көбірек салынады. Сондықтан 
бүгінгі фермерлер тек уақытша әрі ауа райына 
байланысты кездейсоқ жетістіктерді малданып 
қалмай, өндірістің өсімі жөнінде ойлануға тиіс. 
Жаһандық ауыл шаруашылығы өндірісінде 
бәсеке өсе беретін болады» деп атап айтқан 
болатын. Агроөнеркәсіпті инвестициялау 
аграрлық өнімдердің сапасы мен көлемін 
арттыруға толық мүмкіндік  береді. 

Қазақстанда АӨК бәсекеге қабілеттілігін 
қамтамасыз ету мақсатында алғаш рет оны 
дамытудың ұзақ мерзімді стратегиясы анық-
талды. Мемлекеттік қолдаудың қазіргі шарала-
рымен қатар қаржылық сауықтандырудың, қар-
жылық институттардың алдындағы сақтандыру 
мен кепілдендірудің, инвестициялық субсидия-
лардың, кредиттер мен лизинг бойынша пай-
ыздық мөлшерлемені субсидиялаудың жаңа 
бағыттардың қарастыратын 2013-2020 жылдар-

ға арналған АӨК дамыту жөніндегі «Агро-
бизнес-2020» бағдарламасы қабылданды [3]. 

Өсімдік шаруашылығын әртараптандыру 
мақсатында Елбасының 2011 жылғы 11 қара-
шадағы АӨК қызметкерлерінің республикалық 
форумында және 2012 жылғы 27 қаңтардағы 
Қазақстан Республикасы Үкіметінің кеңейтілген 
отырысында берілген тапсырмаларына сәйкес 
өсімдік шаруашылығын әртараптандыру 
жұмысы жүргізілуде.  

Аталған тапсырмаларды орындау мақса-
тында Ауыл шаруашылығы министірлігі жер-
гілікті атқарушы органдарымен бірлесе отырып 
келесі жұмыс жүргізілді:   

- бидай өндірісін субсидиялау мөлшерлері 
қысқартылды. Басқа басым дақылдар үшін 
субсидиялау мөлшерлері бекітілді;   

- ауыл шаруашылығы министірлігі мен 
облыс әкімдіктері арасында бидай алқапта-
рының қысқартылуы мен мал жемі, бұршақ 
тұқымдастар, майлы және дәнді дақылдар 
алқаптарының кеңеюін қарастыратын мемо-
рандумдар бекітілді;  

- жерлерді ұтымды пайдалану тетіктерін 
енгізу бойынша жұмыс басталды. Ол үшін 
АШМ-мен Жер Кодексі мен басқа да заңна-
малық актілерге өзгерістер енгізу көзделген.  

Мемлекеттік қолдау көлемдерін ұлғайту 
жөніндегі шаралар жиынтығындағы әртарап-
тандыру бойынша қабылданған шаралар 
нәтижесінде: 

* егіс алқаптары 2011 жылмен салыстыр-
ғанда 2,1 млн. гектарға немесе 15%-ға қысқар-
тылған бидайдың әртүрлілілігі алып тасталған; 

* бидайға сұраныс пен ұсыныс баланс-
тандырылған. Бидай өндірісінің орташа жылдық 
көлемі 2009-2011 жылдар бойынша аталған 
дақылға сұраныс деңгейінің көлемінен 3,9 млн. 
тоннаға артқан, бұл орта есеппен алғанда 16,5 
млн. тонна құраса, онда соңғы үш жылда яғни, 
2012-2014 жылдар бойынша бидайға тиімді 
сұраныстың көлеміне шамамен бидай 
өндірісінің орташа жылдық көлемі 12,3 млн. 
тоннаны құрады; 

*  ішкі нарықтан астық қалдықтарын алып 
тастау үшін балама нарықтарына астықты 
тасымалдауды субсидиялауға мемлекеттік 
бюджеттен қаражат бөліну қажеттілігі алып 
тасталды. Өткен жылдары бұл мақсаттарға 
шамамен 36 млрд. теңге жұмсалған, оларды 
аграрлық секторды қолдаудың аса тиімді 
бағыттарына пайдалану мүмкін болар еді; 

* майлы, астық жем-шөптік, азықтық, 
көкөніс-бақша дақылдары мен картоп егіс 
алқаптарының, тиісінше өсімдік шаруашылығы 
өнім өндірісінің көлемдерінің кеңейтілуіне қол 
жеткізілді. Бұл мал шаруашылығы жем-шөп 

базасының күшейтілуіне, қайта өңдеу 
кәсіпорындарын шикізатпен қамтамасыз етуіне 
әсер тигізеді. Осылайша, 2011 жылмен 
салыстырғанда астық жем-шөптік, жармалық 
және бұршақ тұқымдас дақылдардың 
алқаптары 36%-ға яғни, 791 мың га, майлы – 
11%-ға яғни, 190 мың га, жем-шөптік – 42%-ға 
яғни, 1,1 млн. га, ал көкөніс бақша дақылдары 
мен картоп – 12%-ға яғни,45 мың га өсті;  

* негізгі дақылдар егісі алқаптарының 
кеңеюі аталған бағыттарға шетелдік инвес-
торлардың қызығушылығын арттырды. 
Осылайша, қайта өңдеу секторына минималды 
он трансұлттық компанияларды тарту бойынша 
«100 нақты қадам» Ұлттық Жоспардың 55-
қадамы шеңберінде ГК «ЭФКО» мен «Сиань 
Эйджюн» сияқты осындай ТҰК майлы 
дақылдарды қайта өңдеу бойынша зауыт-
тардың құрылуы жоспарлануда. Екінші жоба 
бойынша «Total impex» ЖШС қазақстандық 
компаниясы шығады. Ұқсас ниеттер «МЭЗ-
СКО» ЖШС и «Евразиан Фудс Корпорейшн» АҚ 
сияқты отандық өндірушілерде де бар. 

Тұқымдардың қолжетімділігі арттыру 
мақсатында тұқым шаруашылығындағы субси-
диялау тетіктері өзгертілді:  

√ 2012 жылдан бастап біртума тұқым-
дарды субсидиялау тоқтатылды және субси-
диялардың төленуі тек элиталық тұқымдарды 
соңғы сатып алушыларына ғана берілген; 

√  2015 жылдан бастап жоспарлы сортты 
жаңарту мен сорт ауыстыруды қамтамасыз ету 
үшін қажет бірінші репродукциялы және бірінші 
буын будандарының көлемдерінде тұқымдарды 
субсидиялауға өтумен бірге элиталық 
тұқымдарды субсидиялауы шығарылған. 

Бағдарламаны іске асыру нәтижесінде 
элиталық тұқымдар өндірісінің көлемі 2001 
жылғы 47,1 мың тоннадан 2014 жылға 78,3 мың 
тоннаға яғни, 1,7 есе көбейді. IV, V және жаппай 
репродукциялардың тұқымдар егісіндегі 
пайдалану үлесі 2010 жылғы 27,3%-дан 2015 
жылға 18,7%-ға дейін азайған. 

Жаңа селекциялық технологиялардың 
қолжетімділігін арттыру мақсатында селек-
циялық жетістіктер нарығын ырықтандырды. 
Бизнес үшін кедергілерді азайту мен шетелдік 
селекциялы ауыл шаруашылығы өсімдіктерінің 
сорттарын егуде пайдалануды жеңілдету, жаңа, 
жоғары тиімді сорттардың ауылшаруашылық 
тауар өндірушілері үшін қолжетімділігін 
арттыру, сортты сынау үшін қажет уақыт 
кезеңін шығара отырып, ауылшаруашылығы 
тауар өндірушілеріне озық селекциялық 
жетістіктерді пайдалану құқығын ұсыну 
мақсатында «Тұқым шаруашылығы туралы» 
Заңға Селекциялық жетістіктердің мемлекеттік 
реестрін шектеулі-рұқсат беруден ұсынылатын 
сипатқа көшу бөлігінде өзгерістер енгізілді. 
Аталған түзетулер 2016 жылдың 2 маусымынан 
бастап қолданысқа енгізілді. 

Аймақтарды ауылшаруашылық мамандан-
дыру қалыптастырылды. 2014 жылы табиғи 
климаттық жағдайларды, өткізу нарықтардың 
бар болуын және аймақтардың даму әлеуетін 
ескере отырып, ауыл шаруашылығы өнім-
дерінің белгілі бір түрін шығару үшін 
ауылшаруашылық жер-суын тиімді пайдалану 
бойынша аймақтарды мамандандыру тізбесі 
қабылданды. Бұл ретте, ауыл шаруашылығы 
өнімдерін өндіруге аймақтардың аудандары 
шеңберінде сызбаға сәйкес субсидиялауға 
көшу 2017 жылдан бастап қамтамасыз ету 
жоспарлануда. Сөйтіп, сызба мемлекеттік 
қолдау шараларының тиімділігін едәуір  
арттыруға, бизнеске дұрыс сигнал беруге және 
отандық агроөнеркәсіп кешеніне инвестиция-
лардың келуіне мүмкіндік береді. 

2011-2015 жылдар аралығында ірі қара 
мал етінің экспорттық әлеуетін дамыту 
бойынша жобаның аясында республикада жеке 
инвестициялар мен мемлекеттік қолдау 
есебінен 180,0 мың бас малға арналған 
бордақылау алаңдары құрылды, ірі қара малды 
өсірумен айналысатын 10 мыңнан аса фе-
рмерлік шаруашылықтар қалыптастырылды, 4 
заманауи ет комбинаты құрылды. Қазақстандық 
тауар өндірушілер Ресей Федерациясының 
нарығын белсенді түрде игеруде және ет және 
ет өнімдерінің экспортында өз орындарын 
алуда. Тек қана 2015 жылы 16,0 мың тоннадан 
аса ет және ет өнімдері, оның ішінде 6,4 мың 
тонна салқындатылған сиыр еті экспортталды.  

Асыл тұқымды заңнамалық база құрылды, 
мал шаруашылығын субсидиялаудың жаңа 
бағыты енгізілді.  2012 жылы асыл тұқымды ірі 
қара мал саласының қайта реттелуін 
қарастыратын асыл тұқымды мал шаруа-
шылығы туралы заңнамаға өзгерістер енгізілді. 
Мәртебе асыл тұқымды шаруашылыққа емес, 
асыл тұқымды малға тікелей берілетін болды. 
Қызметі республикалық палаталармен рет-
теледі. Республикалық палаталармен қатар ірі 
қара мал тұқымы бойынша ағымдағы жылы 
барлық ауылшаруашылық жануарларының түрі 
бойынша республикалық палаталар құрылады. 
Нәтижесінде асыл тұқымды ірі қара мал басын 
арттыру белгіленіп отыр.  

Сондай-ақ агроөнеркәсіптік кешен субъек-
тілеріне салық салу жүйесі де  жетілдірілді. 
Ауыл шаруашылығы мақсатындағы жерлерге 
салық салудың жетілмегені жерлерді ұтымсыз 
және тиімсіз пайдалануға әкеп соқты, жал-
даушымен жердің едәуір алаңы қолдан-
бағандықтан және жерге деген мардымсыз 
салық жүктемесі оны «бос» ұстауға мүмкіндік 
берді. Осыған орай, арнайы салық режиміндегі 
жер салығынан 70%-дық жеңілдік алып 
тасталып, ол бойынша мөлшерлеме 5 есеге 
ұлғайды, бірыңғай жер салығы бойынша 
мөлшерлеме 1,5 есеге ұлғайтылып, өңірлерге 
оны қолданылмайтын жерлер бойынша 10 
есеге дейін ұлғайту құқығы берілді. Нәти-

жесінде, 2015 жылы 2,5 млн. гектар жер, оның 
ішінде 400 мың гектар егістік және 1,8 млн. 
гектар жайылымдық жерлер ерікті түрде 
қайтарылды. 

Жалпыға ортақ салық салу режимі 
қолданылатын ауыл шаруашылығы тауарын 
өндіруші заңды тұлғалар мен шаруа (фермер) 
қожалықтарына өсіп кеткен салықтық жүктемені 
нивелирлеу үшін еңбекақы қоры бойынша 
қосарланған шегерім жүргізу, әлеуметтік салық 
мөлшерлемесін 6,5%-ға дейін төмендету, 
қосылған құн салығын төлеу кезінде 70%-дық 
жеңілдік алу және мүлік, көлік салығын 
төлеуден босатылу құқығы берілген. Сонымен 
қатар, барлық шаруа (фермер) қожалықтары 
үшін қоршаған ортаға эмиссия үшін ақы төлеу 
бірыңғай жер салығы құрамына қосылды. 

Дайындаушы ұйымдар үшін төленген 
қосылған құн салығы сомасын өтеу бойынша 
субсидиялар енгізу жолымен өңдеуші кәсіп-
орындар мен дайындаушы ұйымдар үшін 
«алғашқы қосылған құн салығы» проблемасы 
шешілді және жеке қосалқы шаруашылықтың 
әрбір мүшесінің дайындаушы ұйымдарға ауыл 
шаруашылығы өнімін өткізуден түскен кірісі 24 
еселенген ең төменгі еңбекақы мөлшері 
шегінде жеке табыс салығынан босатылды. 

Агроөнеркәсіптік кешен субъектілері үшін 
кейбір жеңілдіктерді қолдану жөніндегі заңна-
малық шектеулер қосылған құн салығы 
бойынша 70%-дық жеңілдікті тері мен жүнді 
өңдеуге де қолдану, заңды тұлғаларға және 
басқа заңды тұлғаларда үлесі барларға арнайы 
салық режимін қолдануға салынған тыйымды 
алып тастау, тірі ірі қара малды импортқа 
арналған қосылған құн салығы есепке алына 
отырып төленетін тауарлар тізбесіне қосу 
арқылы шешілді. Ауыл шаруашылығы коопе-
ративтері үшін арнайы салық режимінің 
тартымдылығы арттырылды. Жалпы, бұл 
жаңалықтардың барлығы көбіне жерді ұтымды 
пайдалану, тауарларды өткізу, аграрлық азық-
түлік нарығының айтарлықтай бөлігін көлеңкелі 
айналымнан шығару мәселелерін шешеді. 

Еліміздегі 2011-2015 жж. АӨК дамуының 
басты көрсеткіштеріне  тоқталсақ (кесте). 

Кестеде көрсетілгендей, 2015 жылда 
ауыл шаруашылығы өнімдерінің (қызметте-
рінің) жалпы шығарылымы 3 307,0 млрд. Тең-
гені құрады. Бұл 2014 жылғы деңгейден 3,4%-
ға жоғары. Кестедегі көрсеткіштер 1-суретте 
көрсетілген. 

 
Кесте. 2011-2015 жылдар аралығындағы қызмет түрлері бойынша ауыл шаруашылығы өнімдерінің 
(қызметтерінің) жалпы шығарылымы, млрд. теңге 
 

Қызмет түрлері бойынша ауыл шаруашылығы 
өнімдерінің (қызметтерінің) жалпы шығарылымы 

2011 
жыл 

2012 
жыл 

2013 
жыл 

2014 
жыл 

2015 
жыл 

Ауыл шаруашылығы өнімдерінің (қызметтерінің) 
жалпы шығарылымы 2 286,0 1 999,0 2 386,1 2 527,9 3307,0 

Өсімдік шаруашылығы өнімдерінің шығарылымы 1 337,1 981,2 1 313,0 1 327,8 1825,2 

Мал шаруашылығы өнімдерінің шығарылымы 942,4 1 011,1 1 064,3 1 189,5 1469,9 

1-сурет. 2011-2015 жылдар аралығындағы қызмет түрлері бойынша ауыл шаруашылығы 
өнімдерінің (қызметтерінің) жалпы шығарылымы, млрд. теңге 

Аталған кезеңде тамақ өнімдері өндірісі-
нің көлемі 0,1%-ға ұлғайды және 1074,8 млрд. 
теңгені құрады. Ал, ауыл шаруашылығының 
негізгі капиталына инвестициялар 6,3% 

төмендеді және 167,1 млрд. теңгені құрады. 
ҚР бойынша және облыстардың ауыл ша-
руашылығының негізгі капиталына инвести-
циялар (2015 ж.) 2-суретте бейнеленген. 

 

 
2-сурет. 2015 жылғы ауыл шаруашылығының негізгі капиталына  

инвестициялар көлемі, пайызбен. 
 

Тамақ өнеркәсібінің негізгі капиталына 
инвестициялар 28,1%-ға ұлғайды және 55,9 
млрд. теңгені құрады.  Өсімдік шаруашылығы 
бойынша егіс алқаптарымен қамтамасыз етуде, 
ҚР ҰЭМ Статистика комитетінің деректері 
бойынша 2015 жылы республика бойынша 
жалпы алғанда ауылшаруашылық дақылдары-
ның егіс алқаптары 21,0 млн. га құрады.  Егіс 
құрылымындағы негізгі үлес  алқабы 14,9 млн. 
га немесе 70,5% болатын дәнді дақылдарға 
тиісті. Олардың ішінде басты үлес алқабы 11,8 
млн. га немесе 55,8% болатын бидайға тиісті.  
Егіс алқаптарының құрылымын әртараптан-
дыру жөніндегі жоспарға сәйкес жарма, бұр-
шақты, майлы және малазықтық дақылдардың 
үлесін арттыра отырып, бидайдың және суды 
көп қажет ететін дақылдардың алқаптарын 
біртіндеп қысқарту көзделген.   

2015 жылы бидайдың алқабын 655,4 мың 
га немесе 5,3% қысқарту, сол сияқты тыңайған 
жерлерді игеру есебінен 2014 жылмен салыс-
тырғанда жүгерінің алқабы - 9,2%, малазықтық 
дақылдардың алқаптары - 12%, қант қылша-
сының алқабы - 4,7 есеге, күріштің алқабы - 
0,9%, картоптың алқабы - 2,5% көбейді. Мақта 
өткен жылдың деңгейімен салыстырғанда 
22,2% қысқарумен 99,2 мың га алқапта орна-
ластырылды, бұл су ресурстарының шектеу-
лігімен және суды аз жұмсайтын дақылдарды 
өсіруге өтумен егіс алқаптарын әртарап-
тандыру бойынша жүргізіліп отырған саясатқа 
байланысты түсіндіріледі.  

Дақылдардың жалпы жиыны өсімдік ша-
руашылығында 2015 жылғы ауа райының 
қолайсыздығына қарамастан 18,7 млн. тоннаға 

жуық астық жиналды, бұл 2014 жылдың 
деңгейінен 1,5 млн. тоннаға көп. Орташа 
түсімділік 12,7 ц/га құрады. Бидайдың жалпы 
жиыны 13,7 млн. тоннадан астам, арпа – 2,7 
млн. тоннаға жуық, қарақұмық - 45,4 мың тонна, 
жүгері – 734,1 мың тонна, күріш – 422,2 мың 
тонна болды. Бүл ретте бидайдың жалпы 
жиыны алдыңғы жылдың деңгейінен 0,8 млн. 
тоннаға, жемдік дәнді дақылдар – 0,7 млн. 
тоннаға, жарма дақылдары – 51,5 млн. тоннаға 
артты. Өткен жылы қант қызылшасының жалпы 
жиыны 174,0 мың тонна болып, алдыңғы 
жылмен салыстырғанда 7 есеге артқанын атап 
өту қажет.  

Мал шаруашылығы бойынша мал басы 
мен құстың саны ҚР ҰЭМ Статистика коми-
тетінің мәліметі бойынша 2016 жылғы 1 қаң-
тардағы жағдай бойынша республикада өткен 
жылдың бірдей кезеңімен салыстырғанда ша-
руашылықтардың барлық категорияларында ірі 
қара мал саны 2,5%-ға артып, 6183,9 мың 
басты, жылқы - 6,8%-ға артып 2070,3 мың бас-
ты, қой – 1,0%-ға және 15 688,3 мың басты, 
шошқа - 0,3%-ға және 887,6 мың басты; түйе – 
2,8%-ға және 170,5 мың басты, құс саны – 
1,7%-ға және 35 632,9 мың басты құрады. Ешкі 
басының саны – 2,2% -ға төмендеп, 2 327,2 
мың басты құрады. Мал шаруашылғы өнімінің 
өндірісі 2016 жылғы 1 қаңтардағы жағдай 
бойынша республикада өткен жылдың бірдей 
кезеңімен салыстырғанда ет өндірісі 3,4%-ға 
артып және 931,0 мың тоннаны құрады, тауық 
жұмыртқасының өндірісі 10,4%-ға артып 4 737,0 
млн. дананы құрады, сиыр сүтінің өндірісі 2,3%-
ға артып және 5 182,4 мың тоннаны құрады. 

Қазақстан Республикасының «Агробизнес-
2020» бағдарламасының негізгі мақсаты агро-
өнеркәсіптік кешені субъектілерінің бәсекеге 
қабілеттілігін арттыру  болып табылады. Осы 
мақсатқа қол жеткізу үшін 6 нысаналы 
индикатор көзделген, 2013-2015 жылдардың 
қорытындылары бойынша 2 индикаторға толық 
қол жеткізілген. Соның бірі, АӨК субъектілерінің 
борыштық жүктемесін қарыздарды қайта 
қаржыландыру және қайта құрылымдау есе-
бінен жалпы сомасы 500 млрд. теңгеге кемінде 
9 жылға ұзарту. Жалпы, 2013 жылдан 2015 
жылды қоса алғанда қаржылық сауықтыру 
бағдарламасын іске асыра бастағаннан бері 
ұзартылған міндеттемелердің жалпы сомасы 
жоспар 500 млрд. теңге болғанда, 520,0 млрд. 
теңгені құрады. Екіншісі, «Электрондық фор-
матқа көшірілген мемлекеттік қызметтер үлесі 
2015 жылы 62%-ға жетті». 2015 жылы элек-
трондық форматқа көшірілген мемлекеттік 
қызметтер үлесі жоспар 62% болғанда, 66,7%-
ды құрады. Сондай-ақ, «Карантиндік және аса 
қауіпті зиянды организмдер таралуының қауіп-
тілік коэффициенті» 2020 жылға дейін 0,88% 
бойынша көрсеткішке жыл сайын қол жеткі-
зілуде, ол 2015 жылдың қорытындысы бойын-
ша жоспар 0,98%  болғанда  0,97%-ды құрады. 

Сонымен бірге, жыл сайын Бағдар-
ламаның толық қаржыландырылмауынан АӨК 
субъектілерін субсидиялау есебінен ауыл 
шаруашылығын мемлекеттік қолдау көлемін 
2020 жылға дейін 4,5 есеге ұлғайту және  
кредиттер мен лизингтің қолжетімділігін 
арттыру жөніндегі шаралар есебінен АӨК-ге 
тартылған мемлекеттік емес несие қара-
жатының көлемін 2013-2020 жылдары 2 трлн. 
теңгеге дейін жеткізу бойынша жоспарлы 
көрсеткіштерге қол жеткізілмей отыр. 

Бағдарламаның шеңберінде АӨК субси-
диялау көлемі 2013 жылы – жоспар 76,5 млрд. 
теңге болғанда, 87,2 млрд. теңгені, 2014 жылы 
– жоспар 225,1 млрд. теңге болғанда, 148,9 
млрд. теңгені (-76,2 млрд. теңге), 2015 жылы – 
жоспар 251,1 млрд. теңге болғанда, 175,3 млрд. 
теңгені (-75,8 млрд. теңге) құрады. 

2013-2015 жылдары несиелер мен лизинг-
тің қолжетімділігін арттыру жөніндегі шаралар 
есебінен АӨК-ге тартылған мемлекеттік емес 
несие қаражатының көлемі 329 400 млн. теңгені 
құрады, 3 жылға жоспар – 563 318 млн. теңге. 
Көрсеткішке қол жеткізбеу кредиттер мен 
лизинг бойынша сыйақы ставкаларын өтеу 
бағдарламасының толық қаржыландырыл-
мауына байланысты. Осылайша, Бағдарлама-
ның шеңберінде: 2014 жылы – 21,4 млрд. теңге, 
2015 жылы – 31,8 млрд. теңге бюджеттік 
қаражат көзделген болатын. Алайда іс жүзінде: 
2014 жылы – 6,3 млрд. теңге, 2015 жылы – 9,4 
млрд. теңге, яғни тиісінше жоспарланған 
соманың 29,6% және 29,7%-ы бөлінген. 

Бағдарлама шеңберінде 71 іс-шара көз-
делген. 2013-2015 жылдарға 67 іс-шараны 

орындау көзделген, оның ішінде орындалғаны 
– 58, орындалмағаны – 9. Оларды іске асыру 
мақсатында АШМ жыл сайын АӨК мемлекеттік 
қолдау көлемдерін ұлғайтуда. Сонымен, 2015 
жылдың қорытындысы бойынша АӨК субси-
диялау көлемі 175,3 млрд. теңгені құрады, бұл 
2013 жылмен салыстырғанда (87,2 млрд. теңге) 
2 есе артық, соның ішінде республикалық 
бюджеттен – 49,0 млрд. теңге, жергілікті 
бюджеттен – 126,3 млрд. теңге. 

Бағдарлама шеңберінде қолданыстағы 
шаралармен қатар, бірқатар жаңа мемлекеттік 
қолдау құралдарын яғни, қаржылық сауықтыру, 
кредиттер мен лизинг бойынша сыйақы 
ставкаларын субсидиялау, қарыздарды кепіл-
дендіру мен сақтандыру және инвестициялық 
субсидиялауды іске асыру басталды. 

Қаржылық сауықтыру үшін АӨК субъек-
тілерінің кредиттік және лизингтік міндеттемлері 
бойынша сыйақы ставкаларын субсидиялау. 
«Қаржылық сауықтыру» бағдарламасын іске 
асыру кезеңінде негізгі қарызының жалпы 
сомасы 621 млрд. теңгеге 538 АӨК субъек-
тісінен өтінімдер қарастыруға түсті, оның ішінде 
негізгі қарызы жалпы сомасы 520,0 млрд. 
теңгеге 404 АӨК субъектілері мақұлданды.  

АӨК субъектілерінің аталған бағдарла-
мада қатысуы қарыз жүктемесін төмен 
пайыздық ставкамен ұзақ мерзімді кезеңге 
бөлуге мүмкіндік берді: 

# шамамен 600,0 млрд. теңгеге айып-
пұлдар мен өсімдер шығарылды; 

# қаржылық сауықтыруда қатысатын АӨК 
субъектілерінің қайтару мерзімі орта есеппен 7-
9 жылдарға ұзартылды; 

# сыйақы ставкасы екі есе төмендетілді. 
Несиелер, технологиялық жабдық және 

ауыл шаруашылығы техникасы бойынша 
сыйақы ставкаларын субсидиялау. 2014-2015 
жылдары несие алған АӨК субъектілерінің 
жалпы саны негізгі қарыз сомасы 234,5 млрд. 
теңгеге 4601 бірлікті  құрады.  

АӨК субъектілерінің қаржы институттары 
алдындағы қарыздарын кепілдендіру және 
сақтандыру бойынша 2015 жылы «Алиби-Есіл» 
ЖШС, «Сокол-Агро 2010» ЖШС, «ТНС-2020» 
ЖШС жалпы сомасы 7 968,1 млн. теңгеге несие 
алды. Бұл ретте субсидия сомасы 377,9 млн. 
теңгені құрады.  

Инвестициялық субсидиялау бағдарлама-
сын іске асыра бастағаннан бері (2014 жылдан 
бастап) жалпы сомасы 19,1 млрд. теңгеге 2 729 
АӨК субъектілері субсидия алды, тартылған 
инвестициялар сомасы 67,7 млрд. теңгені 
құрады, яғни 1 теңге бюджеттік қаражат АӨК-ге 
негізгі капиталға 3 теңге жеке қаражатты 
тартуға мүмкіндік берді. Жалпы, 2013-2015 
жылдарда Бағдарламаны іске асыру монито-
рингісінің қорытындылары оның орындау тиімді 
жүзеге асырылып жатқандығын атап өтуге 
мүмкіндік береді. Алғашқы 3 жылды қорытын-

дылай келе, келесі оң көрсеткіштерді атап 
көрсетуге болады. 

2015 жылда ауыл шаруашылығы өнімінің 
жалпы көлемі номиналды мәнде 65,4%-ға 
ұлғайып, 3 307,0 млрд. теңгені құрады. Аталған 
өсім өсімдік шаруашылығы өнімінің 86,0% яғни, 
1825,2 млрд. теңгеге және мал шаруашылығы 
өнімінің 45,4% яғни, 1469,9 млрд. теңге ұлғаюы 
есебінен қамтамасыз етілді. Тамақ өнімдері 
өндірісінің көлемі 24%-ға ұлғайды  және 1 трлн. 
астам теңгені құрады [4].  

Ауыл шаруашылығының негізгі капиталы-
на инвестициялардың көлемі 24,7%-ға ұлғайып, 
167,1 млрд. теңгені құрады. Тамақ өнімдері 
өндірісінің негізгі капиталына инвестициялар 
50,5%-ға ұлғайды және 55,9 млрд. теңгені 
құрады. Агроөнеркәсіптік кешен өнімінің 
импорты 22,2%-ға төмендеді. Ауыл шаруа-
шылығындағы жұмыспен қамтылған бір адамға 
шаққандағы еңбек өнімділігі 2015 жылдың 
мәліметі бойынша жылдық жоспар 720 мың 
теңге болғанда, 1231,4 мың теңгені құрады.  
Отандық өндіріс есебінен азық-түліктің негізгі 
түрлері бойынша ішкі нарықтың қамтамасыз 
етілуі 80%-дан асады. 

Өсімдік шаруашылығында құрылымдық 
және технологиялық әртараптандыру нәти-
желерін атап өту қажет, егер 2011 жылы 
бидайдың егістік алаңы 66%  яғни, 13,8 млн.га 
болса, 2015 жылы бұл алқап 56%-ға дейін яғни, 
11,7 млн. га қысқарған. 

Мал шаруашылығында жеке қосалқы ша-
руашылықтардағы ауылшаруашылық малда-
рының үлесі төмендеу және, керісінше, 
агроқұрылымдардағы мал басының үлесі мен 
санының жоғары қарқынмен өсу үрдісі бекіп 
келе жатқанын атап өткен жөн. 

Айталық, 2015 жылы ұйымдастырылған 
шаруашылықтардағы ірі қара мал үлесі 37,2%-
ды, тиісінше жеке қосалқы шаруашылықтарда 
62,8%-ды құрады.  

Бұған қоса, саланың дамуын тежейтін 
бірқатар факторлары сақталып отыр, ол ауыл 
шаруашылығының инвестиция көлемінің 
салыстырмалы түрде төмендігімен көрініс 
табады. Сонымен, салыстыру үшін, ауыл 
шаруашылығының негізгі капиталына инвес-
тиция көлемі 2015 жылдың қорытындысы бой-
ынша 167,1 млрд. теңгені құрады, ал өнеркә-
сіптің негізгі капиталына инвестиция көлемінен 
23 есе төмен және көлік пен қаттап тыстаудан 7 
есеге төмен. Өз кезегінде, аз инвестиция 
көздерінің көлемі келесілерде көрінеді:  

< саланың техникалық қамтамасыз еті-
луінің төмендігі, ауыл шаруашылығы техникасы 
паркінің 80% тозғаны; 

< егін шаруашылығын қарқындату төмен 
деңгейде; 

< ауыл шаруашылығы малдарының гене-
тикалық әлеуеті төмен деңгейде; 

< ауыл шаруашылығы малдарының 
өнімділігінің төмендігі. 

Осының аясында Бағдарлама инстру-
менттерін толықтай қаржыландырмау калып-
тасқан практикасы орын алған. Сондай-ақ, 
жоспарланған көрсеткіштерге қол жеткізу 
мақсатында, «Агробизнес-2020» Бағдарла-
масын толықтай қаржыландыру қажет. 

2015 жылға арналған республикалық 
бюджетте Ауыл шаруашылығы министрлігімен 
33 бюджеттік бағдарлама әкімшілендірілді, 
оның ішінде 7 өзге мемлекеттік органдардың 
таратылған бағдарламалары есебінен. Жоспар 
бойынша 221 008,2 млн. теңгенің  220 088,7 
млн. теңгесі немесе жылдық жоспардың 99,6% 
игерілген. Бұл көрсеткіш 2014 жылы – 206 741,3 
немесе 99,4% ал, 2013 жылы – 198 784,8 
немесе 99,2% -ға игерілген.   

Бағдарламалық құжаттамалар бөлінісінде: 
«АӨК дамыту жөніндегі 2013-2020 жылдарға 
арналған бағдарламасын» іске асыру шең-
берінде жылдық жоспар бойынша 81 551,9 млн. 
теңге, игерілгені 81 038,4 млн. теңге немесе 
жылдық жоспарға 99,4%.  2014 жылы – 63 679,7 
млн. теңге немесе 98,8% ал, 2013 жылы – 
122 083,1 млн. теңге немесе 98,8%-ға игерілген. 
Оның ішінде АӨК субсидиялауға: жоспар 
бойынша 49 017,8 млн. теңге, игерілгені 
49 017,7 млн. теңге немесе жылдық жоспарға 
100%. 2014 жылы - 29 033,0 млн. теңге немесе 
98,7% ал, 2013 жылы - 52 759,3 млн. теңге 
немесе 100%-ға игерілген. 

Алдағы  жылдарға  Ауыл шаруашылығы 
министрлігімен бірқатар негізгі бастамаларды 
іске асыру жоспарланған: 

1. АӨК мемлекеттік қолдау шаралардың 
тиімділігін арттыру. ЕАЭО мен ДСҰ-ға кіруге 
байланысты бәсекенің күшеюі агроөнеркәсіптік 
кешенді субсидиялауға прагматикалық тәсіл-
демелерді қолдануды талап етеді, соның 
ішінде, оның тиімділігін арттыруға.  

АӨК-де субсидиялау жүйесін реформалау 
жоспарлануда, ол: 

* көктемгі – дала және жинау жұмыс-
тарына, өсімдік шаруашылығы өнімінің сапасын 
арттыруға, жанар жағар май және басқа да 
тауарлы материалды құндылықтардың бағасын 
арзандату бойынша, жеміс дақылдары мен 
жүзімнің көпжылдық көшеттерін отырғызу мен 
өсіруге; мақта талшығының сапасын сараптауға 
арналған субсидияларды оңтайландыру; 

* 2017 жылдан бастап мал шаруашылығы 
өнімінің өнімділігі мен сапасын арттыруға 
арналған субсидияларды қысқартуды көздейді. 

Босатылған қаражат инвестициялық суб-
сидиялар, бизнес қауымдастықтардың ғылыми 
ұйымдар қызметіне арналған шығындарын 
субсидиялау, ауыл шаруашылығын қолдауға 
арналған несиелер (лизинг) бойынша сыйақы 
мөлшерлемесін өтеу сияқты неғұрлым тиімді 
субсидия түрлеріне, сондай-ақ фитосанита-
риялық және ветеринариялық қызметтерді 
күшейтуге бағытталатын болады. 

Бұдан басқа, реформалау шеңберінде 
мыналар көзделеді: бизнес қауымдастық-
тардың ғылыми ұйымдар қызметін қоса 
қаржыландыруы шартымен аграрлық ғылымды 
мемлекеттік қолдауға өте отырып, ғылымды 
толық тікелей қаржыландыруды тоқтату. Бұл 
аграрлық ғылым мен агробизнестің ықпалдасу 
деңгейін, сондай-ақ аграрлық ғылымның 
тиімділігін арттыруға мүмкіндік береді; ауыл 
шаруашылығы тауарын өндірушілерді каран-
тиндік және фитосанитариялық іс-шараларды 
өздігінен және уақытылы жүргізуге ынталан-
дыруға өте отырып, карантиндік объектілер мен 
аса қауіпті зиянды организмдерге  қарсы күресті 
қаржыландыру тәсілдемелерін өзгерту. Аталған 
қолайлы фитосанитарлық жағдайды қамтама-
сыз етуге, карантиндік объектілердің, зиянды 
және аса қауіпті организмдердің жаппай 
таралуын болдырмауын мүмкіндік береді.  

2. Өсімдік шаруашылығында міндетті 
сақтандыру саласында қолданыстағы заңна-
маны жетілдіру, міндетті сақтандыруды рефор-
малау. Қазіргі уақытта «Өсімдік шаруашылығын 
міндетті сақтандыру туралы» Заңы нақты 
қолданыста бірнеше проблемалармен ұштасып 
отыр, ол аталған сақтандыру сегментін толық 
қызмет етуіне мүмкіндік бермейді. Шығын нор-
мативтерінің аздығы, агротехнология деңгейінің 
төмендігі, өзара сақтандыру қоғамдары 
қызметтерінің регламенттелмеуі, мемлекеттік 
қолдау тетігінің тиімсіздігі, ауыл шаруашылығы 
дақылдары түрлерінің сақтандырумен толық 
қамтылмауы негізгі себептері болып табылады. 

Осыған байланысты, өсімдік шаруашылы-
ғындағы міндетті сақтандыру саласында қолда-
ныстағы заңнаманы жетілдіру қажет: актуарлық 
есептерді жүргізу арқылы адекватты сақтан-
дыру тарифтерін енгізу, бұл кезде ҒТК шешімі 
бойынша АШМ бекітілетін болады; сақтандыру 
компаниялары мен өзара сақтандыру қоғам-
дары үшін жай және сыншы сақтандыру үшін  
сақтандыру тәуекелдерін кепілдендіру қорын 
құру; сақтандыру төлемдерінің орнына сақтан-
дыру сыйақыларын субсидиялауды енгізу; 
мамандандыру кестесі бойынша сақтандыру; 
АШТӨ-нің сақтандыру полисі болмағаны үшін 
жауапкершілікті күшейту, оларды алдын ала 
сақтандыру мүмкіндігі; қолайсыз табиғи құбы-
лыстардың тізімін кеңейту; сақтандыру төлем-
дерін есептегенде минималды аймақ себу 
айналымының бір алаңы болады; өзара сақтан-
дыру қоғамдарының сақтандыру тарифтерінің 
демпингі мүмкіндігін болдырмау; сақтандыру 
төлемдері кезінде нормативті шығындарды 
емес, нақты шығынды есепке алу керек. 

3. Квазимемлекеттік компаниялардың 
және шетелдік инвесторлардың қатысуымен 
инвестициялық қорларды құру. 

4. «Атамекен» ұлттық кәсіпкерлер пала-
тасын жалғыз оператор ретінде айқындай оты-
рып, субсидиялау процессін автоматтандыру.  

Субсидия бөлу процесі мынадай теріс 
жақтарымен сипатталады: субсидия беру про-
цесінің негізгі кезеңдерін мемлекеттік органдар-
дың қызметкерлері «қолмен» орындайды. Бұл 
олардың аталған процеске ықпал етуіне 
мүмкіндік береді және сыбайлас жемқорлыққа 
жол ашады. Үлкен шенеунік аппаратын ұстап 
тұруға жұмсалатын әкімшілік шығындар жоға-
ры. Аталған проблемалардың шешімі «Атаме-
кен» ұлттық кәсіпкерлер палатасын жалғыз опе-
ратор ретінде айқындай отырып, субсидиялау 
процессін автомат-тандыру болып табылады. 

Қорыта келе, Қазақстан Республикасы 
агроөнеркәсіп кешеніндегі бірқатар өзекті 
проблемаларды шешуге еліміздегі қабылдан-
ған бағдарламаларды тиімді іске асыру 
нәтижесінде АӨК ілгерілеушілік байқалады. 
Алайда, жоғарыда аталған қаржылық сауық-
тандыруға байланысты проблемалар тиімді 
шешімін таба алмай келеді. Осы мәселелер 
ұтымды шешілсе, Қазақстандағы АӨК даму-
ында айтарлықтай зор жетістіктер болар еді.  

